
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ    
N – Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 14-րդ մասի «բ» կետին համապատասխան` Հայաստանի Հանրապետության կառավարությունը որոշում է.

1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման մեջ կատարել փոփոխություններ և լրացումներ` համաձայն NN 1,2,3,4,5,6 և 7 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ     
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

 «Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի  20-ի  N 1616-Ն որոշման մեջ փոփոխություններ և լրացումներ կատարելու մասին» ՀՀ կառա​վա​րու​թյան որոշման նախագծի ընդունումը պայմանավորված է Կանանց ձեռներեցությանն աջակցության հատվածի զարգացման ծրագրի շրջանակներում ՀՀ կառավարության և Ասիական Զարգացման Բանկի միջև կնքված վարկային համաձայնագրով (Առդիր 3, հավելում 3, կետ 8) ստանձնված պարտավորությունների կատարման անհրաժեշտությամբ: Համաձայն համաձայնագրի «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի (Հայաստանի ՓՄՁ ԶԱԿ) կողմից Փոքր և միջին ձեռնարկատիրությանը պետական աջակցության տարեկան ծրագրերի շրջանակներում ֆինանսական աջակցություն պետք է ցուցաբերվի 300 գործող և սկսնակ ՓՄՁ սուբյեկտների, որոնց առնվազն 50 տոկոսը պետք է պատկանի և/կամ կառավարվի կանանց կողմից: Նշված պարտավորությունն իրականացնելու նպատակով անհրաժեշտ է Հա​յաստանի ՓՄՁ ԶԱԿ-ի երաշխիքային դրամագլուխը համալրել 2 մլն ԱՄՆ դոլարին հա​մար​ժեք դրամ գումարով:
2. Ընթացիկ իրավիճակը և խնդիրները

Փոքր և միջին ձեռնարկատիրությունը պետական աջակցության տարեկան ծրագրերի Հայաստանի ՓՄՁ ԶԱԿ-ի կողմից իրականացվում են գործող և սկսնակ ՓՄՁ-ի սուբ​յեկտ​նե​րի ֆինանսական աջակցության ծրագրեր: Ֆինանսական աջակցությունն իրականացվում է վարկային երաշխիքների տրամադրման միջոցով երաշխիքային դրամագլխի հաշվին, որը ձևավորվել է Հայաստանի ՓՄՁ ԶԱԿ-ում 2004-2013 թթ. ընթացքում  ՀՀ պետական բյուջեից և միջազգային դոնոր կազմակերպություններից ներգրավված ֆինանսական միջոցներից: 2004-2013 թթ. ընթացքում նշված ծրագրերի շրջանակներում ֆինանսական աջակցություն է ցուցաբերվել համապատասխանաբար 428 և 454 գործող և սկսնակ ՓՄՁ սուբյեկտների:
3. Տվյալ բնագավառում իրականացվող քաղաքականությունը

Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը

Ասիական Զարգացման Բանկի և ՀՀ կառավարության միջև վարկային համա​ձայ​նա​գրով նախատեսված է Հայաստանի ՓՄՁ ԶԱԿ-ին տրամադրել 2 մլն ԱՄՆ դոլարին համարժեք ՀՀ դրամ՝ ի համալրումն ՓՄՁ պետական աջակցության տարեկան ծրագրերով նախատեսված ֆինանսական աջակցության ծրագրերի շրջանակներում ձևավորված երաշ​խի​քային դրամագլխի:
5. Նախագծի մշակման գործընթացում ներգրավված ինստիտուտները և անձիք

ՀՀ կառավարության սույն որոշման նախագիծը մշակվել է ՀՀ էկոնոմիկայի նախարարության կողմից:
6. Ակնկալվող արդյունքը

Ծրագրի իրականացման նպատակն է ֆինանսական աջակցություն ցուցաբերել առնվազն 300 գործող և սկսնակ ՓՄՁ-ի սուբյեկտներին, որոնց առնվազն 50 տոկոսը պետք է պատկանի և/կամ կառավարվի կանանց կողմից, տարբեր ոլորտներում առկա գործարար ծրագրեր իրականացնելու նպատակով:
7. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ԷԿՈՆՈՄԻԿԱՅԻ ՆԱԽԱՐԱՐ                                                         
ՎԱՀՐԱՄ ԱՎԱՆԵՍՅԱՆ

ԱՄՓՈՓԱԹԵՐԹ
«Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-ն որոշման մեջ փոփոխություններ և լրացումներ կատարելու մասին»
 Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ ֆինանսների նախարարություն, 

18.09.2013թ., 05/9400-13
	1. Նախագծի նախաբանից անհրաժեշտ է հանել 6-րդ մասին և բառերը
2. 1-ին հավելվածի աղյուսակում ավելացնել Եկամուտների գծով տողը

3. 5-րդ հավելվածի աղյուսակի վերնագրում N1 հավելվածի N1 աղյուսակում բառերը փոխարինել N1 հավելվածում բառերով

4. 6-րդ հավելվածի հոդվածների վերնագրում (4-րդ սյունակ) «Դրամաշնորհային» բառը փոխարինել «Վարկային» բառով

5. Միաժամանակ անհրաժեշտ է ճշգրտել ծրագրի անունը` դրանից հանելով «վարկային» բառը և վերախմբագրելով այն որպես Հայաստանում կանանց ձեռներեցության զարգացման աջակցության ծրագիր

6. Նախագծի Բյուջեում ծախսերի և եկամուտների էական ավելացման կամ նվազեցման մասին տեղեկանքում «եկամուտների» բառը փոխարինել «դեֆիցիտի» բառով
	Ընդունվել է

Ընդունվել է

Ընդունվել է

Ընդունվել է

Ընդունվել է
Ընդունվել է


	Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել են համապատասխան փոփոխություններ

Կատարվել է համապատասխան փոփոխություն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԴԵՖԻՑԻՏԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Որոշման նախագծի ընդունումը կհանգեցնի ՀՀ 2013 թվականի պետական բյուջեի տարեկան ծրագրային ցուցանիշների ավելացմանը` եկամուտների և ծախսերի գծով համապատասխանաբար` 811 840,0 հազ. ՀՀ դրամով:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                                          ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

Նախագծի մշակման համար կիրառված իրավական ակտերն են` «Հայաստանի Հանրապետության 2013 թվականի պետական բյուջեի մասին» ՀՀ օրենքը, «Իրավական ակտերի մասին» ՀՀ օրենքը, ՀՀ կառավարության 2012 թվականի դեկտեմբերի 20-ի N 1616-Ն որոշումը և Ասիական Զարգացման Բանկի և ՀՀ կառավարության միջև Կանանց ձեռներեցությանն աջակցության հատվածի զարգացման ծրագրի շրջանակներում կնքված վարկային համաձայնագիրը:
2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է միջազգային պայմանագրերով ստանձնած պարտավորություններին:
3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ԷԿՈՆՈՄԻԿԱՅԻ ՆԱԽԱՐԱՐ                                                           ՎԱՀՐԱՄ ԱՎԱՆԵՍՅԱՆ

